
Ed. 113. F rum varp

til laga um breytingu á lögum nr. 88, 14. nóv. 1917, um notkun bifreiða.

Flutningsmenn: Guðjón Guðlaugsson og Magnús Kristjánsson.

Eftir fyrstu málsgrein 5. greinar í lögum nr. 88, 14. nóv. 1917, komi 
svo hljóðandi málsgrein:

Pó getur stjórnarráðið veitt undanþágu frá aldurstakmarkinu, alt nið- 
ur í 18 ára aldur, þegar svo stendur á, að bifreiðarstjórinn vill að eins stýra 
sinni eigin bifreið eða nánasta skyldmennis og notar hana alls ekki til almennra 
fólksflutninga.

G r e i n a r g e r ð .

Vegna þess, hve hestaeign er orðin dýr og nærri ókleif fyrir flesta, 
sem i kaupstöðum búa, einkum hjer í Reykjavik, þá eru menn farnir að reyna 
að bæta úr þessari vöntun með því að eignast bifreiðar einungis til eigin nota. En 
nú getur staðið svo á, að maður, sem sjátfur getur ekki stýrt bifreið, hafi son 
sinn, fósturson eða annan nákominn heimilismann, er fullnægir öllum skil- 
yrðum til þess að stýra bifreið, en vantar að eins aldurinn (21 ár), þá er 
hart að geta ekki notað hann, þá sjaldan bifreiðin er notuð, en of dýrt og 
ekki hægt að fá bifreiðarstjóra, sem hefir það starf fyrir aðalatvinnu.

Má því búast við, undir þeim kringumstæðum, að bifreiðin standi ónot- 
uð, hvað mikið sem eigandanum liggur á.


